“Хатан” оҕо аймах сурунаала

тэриллибитэ 10 сылыгар анаан

“Хатанныын – уон сыл!”

оскуолатааҕы пресс-кииннэргэ, эдэр кэрэспэдьиэннэргэ, үөрэнээччилэргэ күрэс биллэрэр

Сыала-соруга: 
1. Сахалыы суруйар пресс-кииннэри, эдэр кэрэспэдьиэннэри өйөөһүн; 
2. Сахалыы оҕо бэчээтин сайыннарыы, сайдар суолларын тобулуу;
3. “Хатан” сурунаалга сурутууну көҕүлээһин, ис хоһоонун байытыы.

Кытталлар: оскуола пресс-кииннэрэ, биирдиилээн эдэр кэрэспэдьиэннэр, үөрэнээччилэр.
Күрэс маннык хайысхалардаах:
1. “Эдэр кэрэспэдьиэн суруга”. Суруналыыстыы суруйуу көрүҥүнэн (жанр) толоруллар: заметка, интервью, сыанабыл, ыстатыйа, эссе, очерк, фельетон, о.д.а. Ханнык көрүҥү талан суруйан ыытарыҥ – көҥүл. Хаартыскалаах, уруһуйдаах буолуон сөп. Ааптар хаартыската – булгуччулаах. Тиэкистэр – саха тылынан. Көмпүүтэргэ сахалыы бичигинэн (шрифт) бэчээттээн электроннай почтанан ыытаҕыт. Үлэ ааттаах буолуохтаах. Үлэ көрүҥүн (жанрын) ааптар булгуччу ыйбыт буолуохтаах. Бу хайысхаҕа маннык аат-суол олохтонор: “Бастыҥ истиил”, “Баай ис хоһоонноох ыстатыйа”, “Биир да алҕаһа суох үлэ”, “Сытыы кыһалҕаны арыйар үлэ”, “Уус-уран тыл”, о.д.а.
2. “Хаартыска элбэҕи кэпсиир”. Биир хаартысканан суруналыыстыы тиэкис суруйан ыытар. Элбэх хаартысканан репортаж эмиэ буолуон сөп. Тиэкис хаартысканы толору арыйыахтаах. Эдэр кэрэспэдьиэн хаартысканы туһанан хаһыат, сурунаал матырыйаала оҥорон таһаарар дьоҕурун көрдөрүөхтээх. Кыайыылааҕынан хас да ааптардаах үлэ ааттаммыт буоллаҕына, биир бириис, биир диплом ананар. Бу хайысхаҕа маннык аат-суол олохтонор: “Бастыҥ репортаж”, “Бастыҥ хаартысканан комикс”, “Дьикти хаартыска”, “Кыраҕы харах”, о.д.а.
3. “Бастыҥ пресс-киин”. Сахалыы суруйар хаһыаттаах, сурунааллаах пресс-кииннэр ыккардыларыгар күрэс. Үлэлэрин-хамнастарын, ситиһиилэрин, туох кыһалҕалаахтарын, өрөспүүбүлүкэ ханнык хаһыатын-сурунаалын, суруналыыстарын кытта үлэлииллэрин сырдатар хаартыскалаах, тиэкистээх ыстатыйа оҥорон ыыталлар. Пресс-киин туох таһаарыылааҕын, хаһааҥҥыттан, хаста тахсарын, ким суруйарын эмиэ ыспыраапка быһыытынан ыйыллар. Бу хайысхаҕа маннык аат-суол олохтонор: “Бастыҥ пресс-киин”, “Бастыҥ оскуола хаһыата”, “Бастыҥ оскуола сурунаала”, “Пресс-киин бастыҥ салайааччыта”, о.д.а. “Пресс-киин бастыҥ салайааччыта” хайысхаҕа көҥүл форманан сайаапканы, үлэлэргитин киллэрэҕит. Киирбит үлэлэр төннүбэттэр.
4. “Инфографика”. Көҥүл тиэмэҕэ инфографика оҥоруу. Сүрүн ирдэбиллэрэ: туруору, А4 кээмэйгэ сөп түбэһэр, көмпүүтэргэ таҥыллыбыт, өҥнөөх, сахалыы. 
5. “Саҥа рубрика”. “Хатан” сурунаал саҥа рубрикатын толкуйдуугут. Ааттаах, ураты тиэмэлээх буолуохтаах. Рубрика ис хоһоонун, сыалын-соругун кэпсиигит. Бэлэм оҥоһуллубут рубриканы көмпүүтэргэ таҥан ыытаҕыт. 
Үлэҕитигэр маннык тиэмэлэри тутуһуоххутун сөп:
·  оҕо хамсааһына; 

·  эбии үөрэхтээһин куруһуоктара;

·  нэһилиэк ураты дьоно, кэрэ сирдэрэ; 

·  улаатан эрэр оҕолору долгутар тиэмэлэр: бастакы таптал, кылаас олоҕо, бастыҥ кинигэ, сөбүлүүр киинэбит, о.д.а.;
·  успуорт, физкультура тиэмэтэ (чулуу спортсменнар, күүстээх дьоннор, быһыйдар уо.д.а.); 
·  бөлүһүөктүү тиэмэҕэ (саха омук кэскилэ, саха ыччата, нэһилиэк кыһалҕата, учуутал уонна үөрэнээччи, эксээмэннэр, о.д.а.) дириҥ толкуй, ырытыы, куолу;
·  аныгы туһалаах идэ, үөрэх туһунан.
Үлэлэри сыаналыырга сүрүн кэриҥнэр (киритиэрий):

·  сахалыы тыл өс баайа, тиэкис тутула, истиилэ, үлэ оҥоһуута (оформление); 
·  ааптар толкуйа, бэйэ санаата; 

·  хаартыска хаачыстыбата;
·  тиэмэни толору арыйыы. 
Наҕараадалааһын. 

Хас биирдии хайысхаҕа үс сүрүн сыаналаах бириис уонна анал ааттаах-суоллаах биһирэм бириистэр олохтонуохтара. Кыттыбыт оҕолорго, салайааччыларга барыларыгар – туоһу суруктар. 
Кыайыылаахтары сааскы сынньалаҥ кэмигэр Дьокуускай куоракка “Хатанныын” биир күн” дьоро тэрээһиҥҥэ ыҥыран бэлиэтиэхпит. 
Үлэлэргитин 2018 сыл кулун тутар 1 к. диэри күүтэбит: 677000, Дьокуускай к., “Хатан” сурунаал эрэдээксийэтэ. Киров уул., 18. “Бизнес-киин”, В блок. 709-с хос. Төл.: 34-47-40, 42-21-08. khatan_@mail.ru 
Кытаатан кыттыҥ, “Хатан” сурунаалы кытта бииргэ буолуҥ!
